
Толковамо   валось 

Важодемань программась эрзянь келень коряс 4 классо теезь Федеральной 

государственной образовательной стандартонь вешевксэнзэ коряс, 

Л.П.Водясованьэрзянь келень ды эрзянь кельсэ ловномань 1-4 

классоньпримерной программантькувалма. 

 

Эрзянь келенть тонавтомань лувонть целензэ: 

-кастомс эйкакштнень кортамонь ды сермадомань кель-валост ды превест-

арсемаст; 

- чарькодевтемс келенть смустензэ кода ломаньнень ютксо сюлмавомань 

ѐнксонть ды эрзя – мокшонь культуранть невтицянть; 

- невтемс эрзянь келенть питнензэ кода касомань – кепетемань, превень -

арсемань лувонть; 

- максомс сатышка содамочить эрзянь келень пелькстнэнь (фонетиканть, 

лексиканть, грамматиканть) коряс ды тонавтомс сынст свалшкань кортамос 

совавтомо; 

- кастомс тонавтницятнень ѐрокчист валтнэнь ды сынст формаст видестэ 

сѐрмадоманть коряс; 

- явомс мель валрисьмесэ эрявикс лотксема тешкстнэнь путнеме 

тонавтемантень. 

Тонавтома предметэнть общей характеристиказо 

 

Гайтне ды букватне.  

4-це классонть эйкакштнэ тонавтнить  аволь ансяк гайтнень видестэ ѐвтамо 

ды явомо вейкест-вейкест эйстэ вайгелень коряс, но видестэ невтеме сынст 

сѐрмадомсто буквасо (гласной буквасо ды чевте тешкссэ чевтечинть 

невтемась, явовтыця чевте ды калгодо теш-кстнэнь сѐрмадомаст ды седе тов).  

Те теманть коряс важодемась лезды кастомс эйкакштнень кортамонь 

культураст: сынь тонадыть гайтнень ды валтнэнь ваньксстэ ды видестэ ѐвта-

мо, паролгавтсызь дикцияст. 

Валось.  

Валонть лангсо важодемась моли весе ниле иетнень перть. Ламо мель явови 

сонзэ лексикань смустензэ чарькодемантень ды видестэ сѐрмадомантень. 

Лексикань коряс начальной класстнэсэ кодаткак правилат а максовить. 

Ловномань ды сермадомань уроктнесэ тонавтницятненень максовить истят 

башка чарькодемат: валтнэ невтить предметэнь ды эрямонь явлениянь лемть, 

эрсить малавикст смустень коряс, невтить карадо-кар-шонь смустть, 

предложениясо невтить вейке кодамояк эли зярыя смустть ды седе тов. 

Эйкакштне тонавтнить кочксеме эрявикс валт эсест арсемаст ѐвтнемстэ. 

Аламонь-аламонь сюпалгады сынст валксост. 

Предложениясь.  

Тонавтницятненень максовить истят содамочить предложениядонть: 

1) ѐвтамонь целензэ коряс предложениятнень явомась (ѐвтнемань, 

серьгедемань, кевкстемань, кармавто-мань);  

2) вайгелень (интонациянь) коряс предложениятнень явомась (ѐвтнемань, 

кевкстемань, серьгедемань); 

3) предложениянь главной ды второстепенной члентнэде.  

Нилеце классонь эикакштне содавтовить однородной член марто 

предложениятнеде, конат сюлмавить ды, а, но союзтнэнь вельде эли 

союзтомо. Пакшатне тонавтнить явомо однородной члентнэнь: ловномо 

сынст перечислениям интонация марто, сѐрмадомсто путомо юткозост 

эрявикс лотксема тешкет. 

Сюлмавозь кортамось. 

Кортамо маштомо тонавтомась ашти васенце таркасо. Сон ушодови ловномо 

ды сѐрмадомо тонавтомань васенце уроктнесэ ды ютавтови эрьва чистэ. Весе 

иетнень перть ламо мель явови гайтентень, сонзэ видестэ ѐвтамонтень, 

сѐрмадомантень. Эйкакштне кармить маштомо валонть ды сонзэ пельксэнзэ 

сѐрмадомо, паузань, интонациянь тейнеме, сюлмамо вейке валонть лия 

марто, арсеме эрьва кодамо тема лангс ѐвтнемат. Тонавтницятненень максови 

чарькодема «минек кортамось ашти предложениясто». Смустень коряс 

сюлмазь предложениятне теить текст. Вал, валонь сюлмавкс, предложения 

ды текст марто важодемась лез-ды эйкакштненень чарькодемс, кода ды зярдо 

совавтомс эсь кортамосо оде тонавтнезь грамматикань правилатнень, 

сюпалгавтыть сынст превень-арсемань ды кель-валонь маштомачист.                                        

Сюлмавозь кортамонтень эйкакштнень тонавтомсто весе класстнэсэ максови 

толковамо кортамонть смустензэ эйстэ, ваннови, мезекс сон эряви 

ломантненень. Пакшатне содавтовить этикетэнь зярыя норма марто. Сынь 

тонавтнить тевс нолдамо валтнэнь, конат сайневить шум-бракстнемстэ, 

простямсто, сюкпрянь ѐвтамсто, энялдомсто ды седе тов. 

Программанть коряс келень уроктнесэ седе ламо ютавтневить сѐрмадомань 

упражненият (изложеният, эрьва кодамо видэнь сочиненият), ловномань 

уроктнесэ неть упражнениятне ютавтневить кортазь, ансяк мельсэ свал 

кирдема: кортамось ды сѐрмадомась кеместэ сюлмазь эсь ютковаст. 

Сочинениянь сѐрмадомадо икеле икельце уроктнесэ топавтовить зярыя уп-

ражненият, конат темань ды содержаниянь коряс малавикст сы 

важодемантень. Сочинениянь лемтне нежедить ловнозь произведениятнень, 

ванозь артовкстнэнь, неезь кинофильматнень лангс. Мельсэ кирдеви 

эйкакштнень эрямонь опытэсткак.  Изложениятне ды сочинениятне 

тонавтыцят. Сынст сѐрмадомсто сехте сеедьстэ сайневить ансяк ѐвтнемань 

предложеният. Аламонь-аламонь тек-стнэнень совавтовить описаниянь 

пелькст ды арсемат.  

Изложениянь ды сочинениянь сѐрмадомо тонавтомсто покш лезэ максы 

тонавтыцянть марто вейсэ важодеманть топавтомась, конадонть мейле 

эйкакштне седе шождынестэ ѐвтнить неезденть, марязденть, ловнозденть. 

Тонавтнить кортамо ваньксстэ, гайтнень видестэ ѐвтазь, апак тално ды апак 

визде. Сочинениянь ды изложениянь сѐрмадомадо мейле сы уроксонть свал 

ютавтови ильведевкс лангсо важодема. Творческой важодематне, сынст 

тематикась, содержанияет лездыть эйкакштненень тонадомс ялга ютксо эря-

мо, вадрясто прянь ветямо ды тонавтнеме, лездамо покштненень ды 

вишкинетненень. 

 

 

Кортамо пелькстнэ. 

4-це классо максови чарькодема малав весе кортамо пелькстнэде: 

существительнойденть, прилага-тельнойденть, числительнойденть, личной 

местоименият-неде, глаголдонть ды валмельгакстнэде. Тонавтницятне сынст 

чарькодьсызь кевкстематнень ды валтнэнь смустест коряс.  

Правилань апак ѐвта, эйкакштненень максови чарькодема вейкень ды ламонь 

числань 1-це, 2-це, 3-це лицянь местоимениятнеде. 

Союзтнэнь марто тонавтницятне вастовить предложе-ниянть тонавтнемстэ. 

Нилеце классонть прядомсто эикакштне кармить содамо 

существительнойтнень падежга полавтнемадо, тонав-тнить кевкстематнень 

ды падежень пенть коряс муеме эрявикс форманть. 

Прилагательноенть марто вастовомсто эикакштне кармить содамо: эрзянь 

кельсэ те а полавтневиця кортамо пелькс. Сонзэ покш смустезэ текстэнть 

мазылгавтомасо. 

4-це класстнэнь тонавтницятне кармить содамо глаголонть лицява ды 

числава полавтнемадо. Максови чарькодема неень, сыця, ютазь шкань ды 

карадо-каршо смустень невтиця глаголтнэде. Эикакштне тонавтнить неть 

чарькодематнень тевс нолдамо. 

Наречиясь начальной класстнэсэ а тонавтневи, но школасо важодицятненень 

эряви ваномс сень мельга, штобу эикакштне сайневельть сынст кортамсто ды 

сѐрма- 

домсто. Тень кисэ ютавтовить кортамонь ды сѐрмадомань башка 

упражненият. Сайтяно: Цѐрынесь чии. Цѐрынесь чии эрязасто. Течи 

уиюсонть маней. Патям эри васоло. 

Валонть составонзо ды кортамо пелькстнэнь тонавтнемстэ эрьва классо 

ютавтовить важодемат валонть лек-сикань смустензэ чарькодемадонть. Те 

тееви сень кис, штобу эикакштне видестэ кортавольть ды ильведькстэме 

сѐрмадовольть. Тень кисэ эйкакштнень эряви тонавтомс важодеме эрьва 

кодамо валке марто: орфографиянь, эпи-тетэнь, синонимень дьг седе тов. 

 

Ваньксстэ сѐрмадомо тонавтомась. 

Сѐрмадомо тонавтнемстэ эйкакшонтень эряви тонадомс букватнень, валонть, 

предложениянть книгасто, доскасто, диктовамонь коряс тештямо, ванномо 

сѐрмадозенть, ильведевкстнэнь витеме. 

Ваньксстэ сѐрмадомо тонавтомань упражнениякс лововить каллиграфиянь 

коряс ильведевкстнэнь витемась, букватнень аволь вейкетьстэ теезь 

наклонось, сынст покшолмась, келейчись, строчкастонть лисемась ды седе 

тов.. Каллиграфиянь коряс упражнениятне содержанияет коряс эрявить 

сюлмамс уроконь материалонть марто, ламо мель явома ваньксстэ, 

чарькодевиксстэ ды видестэ сѐрмадомантень. Те важодемась лезды трямс-

кастомс эйкакштнень этикань ды эстетикань ѐнкстнэнь, тонавты эрьва 

тевенть тееме мазыйстэ, ваньксстэ, покш мельсэ ды седейшкава. 

4-це класстнэсэ сѐрмадовить стака букватне ды сетне, конатнень эйкакштне 

сѐрмадыть беряньстэ, а мазыйстэ. Тонавтницятне теить сѐрмадовкст, 

рукописень ды печатень текст лангс ванозь, диктовамонь ды ловномань 

коряс. 

 

Тонавтнема предметэнть тарказо школань тонавтнемань  плансонть 

 

МБОУ «Поводимовская СОШ имени Героя Социалистического Труда 

Н.М.Суродеева» тонавтнемань планонть коряс4 классо максови эрзянь 

келеньуроктненень 0,5 час  недлязонзо, иень перть 17част. 

 

Ценностной ориентиртнэ. 

ушодомс эйкакштнень весеме ѐндо кастоманть; 

тонавтомс эикакштнень эрязасто, чарькодезь, мазыйстэ, ильведькстэме 

сѐрмадомо, вадрясто ловомо, парсте кортамо, эсест мелест-превест ды 

ѐжомарямост кортазь ды сѐрмадозь ѐвтнеме; 

тонавтомс эикакштнень важодеманть вечкеме; 

школань эрьва предметэнть вельде тонавтомс тиринь масторонть, 

ломантнень вечкеме, кастомс покш мель эсь народонть келензэ ды оймень 

питней чинзэ содамо; 

максомс нурька, чарькодевиця содамочить лия национальностень 

ломантнеде, сынст культурадост; 

тонавтомс эикакштнень перть пельксэнть ванстомо, сонзэ сюпавчинзэ 

ламолгавтомо; 

тонавтомс эикакштнень эсь прянь ветямо, тонавтнема тевенть вечкеме; 

лездамс эйкакштненень панжомс ды келейгавтомс сынст превень ды 

кедьѐнксонь маштомачист; 

кемекстамс эикакштнень шумбрачист. 

Неть тевтнень топавтомсто сехте покш тарка максови тиринь келентень. 

Вишка эйкакшонтень эсь арсеманзо, мелензэ – превензэ ды ѐжомарямонзо 

видестэ ѐвтавить ансяк сонзэ лувсо. А стяко К.Д.Ушинский тиринь валонть 

лемдизе «ине тонавтыцякс». Сон сѐрмадсь: «Тиринь келесь, васенце 

класстнэсэ тонавтомсто, улезэ сех эрявикс предметэкс. Сон сови весе лия 

предметнэнь юрскак ды сюлми эйсэст». 

Тонавтома результаттнэ тонавтнема предметэнть. 

Личностной результаттнэ: 
 

Школасо тонавтнезь эрзянь келентень эйкакштнэ тонадыть вадрясто ды педе 

пес чарькодеме весе ломантнень ( тонавтыцянть, эсест ялгаст ды седее тов) 

кортамост. Сынь тонавтнить кортамо весе классонть икеле: отвечить 

тонавтыцянть кевкстеманзо лангс, теить ѐвтнемат ловнозденть, 

неезденть,ванозь кинофильмадо, эйкакшонь книгадо, артовксонь коряс, 

ушодыть сынсь кевкстемань максомо. 

Касыть-кепетить эйкакштнэнь ловномань ѐроксчист, кемекставить ды 

домкалгавтовить текст ды книга марто важодемань маштомачитне, 

келейгавтови кельвалонь кастомаст, сэрейгавтови кортамонь культураст. 

Фольклорось ды художественной литературась мазылгавтыть ды 

сюпалгавтыть кортамонь келест, валксост. 

Эрзянь келесь тетянь-авань кель. Сон тонавты улемс алкуксонь ломанекс, 

кона зярдояк а кадсы келензэ, а стувтсы эсь тиринь ѐнксонзо, тиринь 

кудонзо, тетянзо-аванзо, тонавты улемс лездыцякс, чевте седей ломанекс 

 

Метапредметной результатнэ: 

 

Регулятивной УУД: 

- кель-валонь кастомась; 

 

 

- содасы эсензэ келензэ, бажи ильведькстеме кортамо, эсензэ мелензэ-

превензэ ды ѐжомарямонзо кортазь ды сѐрмадозь ѐвтнеме. 

 

 

Познавательной УУД: 
Содасы, мекс ды мезень кисэ тонавтни. 

Пурны эрьва кодат материалт ды информацият. Мордовской литературасто 

(словарьстэ, справочникстэ, энциклопедиясто, эрьва кодамо книгасто) вешни 

информация, машты важодеме сынст коряс, кемексты эсензэ превензэ. 

Мельспаросо кунсолы ды ванны телепередачат. Интернет – сайтстэ машты 

муеме эрявикс информации, япечаты компьютерсэ исследовательской 

роботат. 

 

Коммуникативной  УУД  

Карадо – каршо кортамонь(диалогонь) ветямо маштомась, эсеть ялгань 

кунсоломась, сонзэ ѐвтнеманзо поладомо эли домкалгавтомо маштомась. 

Кортамс апак капша, мелень путозь. Кортамось молезэ аволь диалектэнь, но 

ванькс литературань кельсэ, сонзэ грамматикань ды орфоэпиянь норматнень 

лангс нежедезь. 

Ловны эрьва кодамо темань коряс книгат, газетат, журналт; кунсолы музыка, 

эрзянь морот(тиринь мастордо, ояксчиде ды седее тов). 

Вечкезь, паро мельсэ, чарькодезь кортни тиринь ломантнень марто. 

Машты важодеме коллективсэ. 

Машты парсте кортамо, лиянь кунсоломо. 

 

 

Предметной  результаттнэ.  

4 – це классонть прядомсто тонавтницятненень эряви  

содамс: 

кортамопелькстнэнь ды сынст ѐнксост ; 

валрисьмень прявт пелькстнэнь (главной члентнэнь) ды аволь прявт 

пелькстнэнь (второстепенной члентнэнь); 

вейкеть пелькстнэнь (однородной члентнэнь) смустест, 

 

маштомс: 

- явомс валонть пельксэнзэ; 

- муемс валрисьменть прявт пельксэнзэ ды невтемс сынст эрявикс тешкссэ; 

- сермадомо ильведевкстэмэ ды каллиграфиянь коряс видестэ текст, козо 

совавтовить валт тонавтнезь правилатнень коряс (существительноень 

падежень суффикстнэ;глаголонь лицянь невтиця суффикстнэ; чевте тешксэсь 

(ь) валонть песэ ды куншкасо; гайтев ды гайттеме согласнойтне); 

-путнемс вейкеть пелькстнэнь (однородной члентнэнь) пингстэ лотксема 

тешксэнь; 

- муемс существительнойтнень числаст, падежест,; глаголтнэнь – лицяст, 

числаст, шкаст; 

тонадомс: 

- тееме валонтень фонетикань ѐндо ваннома (разбор); 

- тееме валонтень составонь коряс ваннома; 

- тееме валонтень морфологиянь ѐндо ваннома; 

- тееме валрисьментень синтаксисэнь ѐндо ваннома; 

- сермадомо нзложениянь  (90 -100 валсто) анок теезь планонь коряс; 

- нолдамо тевс кортамонь этикетэнь норматнень (маштомо энялдомо. 

Вешеме, ѐвтамо сюкпрянь,тердеме инжекс ды истя седе тов). 

 

Тематической планированиясь эрзянь келень коряс.                             

Разделтнэнь лемест Весемезэ 

нагрузкась 

тонавтницят. 

часст 

Сынст эйстэ частнэ 

Теоретической 

обучениянь 

Контрольн. 

важодемась 

Кель-

валонь  

кастомась 

Колмоце классо 

ютазенть 

ледстямось 

1 1   

Кортамо пелькстнэ 1 1   

Существительноесь 2 2   

Прилагательноесь 2 2   

Числительноесь 3 2  1 

Местоимениясь 2 2   

Глаголось 4 3  1 

Валрисьмесь. 1 1   

Текстэсь 

Иень перть 

ютазенть мельс 

ледстямось 

1  1  

Весемезэ 17 15 1 2 

 

Тонавтома предметэнть содержаниязо. 

Колмоце классо ютазенть ледстямось (1 ч ). Валрисьмесь. Гайттне, 

букватне, слогось. Валонть пельксэнзэю Чевте тешксэсь валонть куншкасо 

ды песэ 

Кортамо пелькстнэ ( 1 ч). Кортамо пелькстнэде ютазь материалонть 

ледстямось 

Существительноесь (2ч). Существительноесь кода кортамо пелькс. 

Существительноень собственной ды нарицательной лемтне. 

Существительнойтнень числаст.Существительноень полавтнемадо 

(склонениядо) чарькодемась. Основной склонениянь падежень лемтне ды 

кевкстематне. Именительной падеж. Родительной падеж. Дательной падеж. 

Отложительной падеж. Местной падеж. Исходной падеж. Направительно-

вносительной падеж. Переместительной падеж. 

Прилагательноесь. (2 ч ). Прилагательноесь кода кортамо пелькс. 

Прилагательнойтнень теевемась. 

Числительноесь (3 ч ). Числительноесь кода кортамо пелькс  Простой ды 

сложной числительнойтне. Составной числительнойтне. Числительной марто 

существительнойтнень сѐрмадомась  

Местоимениясь. (2 ч). Личной местоимениядо чарькодемась. Личной 

местоимениятнень падежга полавтомась  

Глаголось (4ч ). Глаголось кода кортамо пелькс. Глаголонь аволь 

определѐнной формась. Глаголонь шкатне.Неень шкась. Ютазь шкась. 

Сочинения «Стака ютамо». Глаголонь арасьчинь смустень теиця валтнэ 

Валрисьмесь. Текстэсь. (1ч). Валрисьмень ванномась..Вейкеть пелькс 

(однородной член) марто валрисьметь Текстэнь ванномась  

Иень перть ютазенть ледстямось (1 ч) 

Календарно-тематической планированиясь 

 

№ 

п/

п 

Уроконть темась Частнэ              Датась 

  Весемезэ Контр. Кель-валонь  

кастомась 

 

1 Колмоце классо ютазенть ледстямось 1    

2 Кортамо пелькстнэ 1    

3 Существительноесь кода кортамо пелькс 1    

4 Существительноень полавтнемадо 

(склонениядо) чарькодемась 

1    

  5 Прилагательноесь кода кортамо пелькс 1    

6 Прилагательнойтнень теевемась 1    

7 Числительноесь кода кортамо пелькс 1    

8 Простой ды сложной числительнойтне 1    

9 Составной числительнойтне 1  1  

10 Личной местоимениядо чарькодемась 1    

11 Личной местоимениятнень падежга 

полавтнемась 

1    

12 Глаголось кода кортамо пелькс 1    

13 Глаголонь аволь определѐнной форма 1    

14 Глаголонь шкатне 1  1  

15 Изложения 1    

16 Валрисьмесь. Текстэсь 1    

17 Иень перть ютазенть мельс ледстямось. 

Итоговой контрольной диктант 

 

1 1   

Весемезэ частнэ программанть коряс 17 1 2  

ОБРАЗОВАТЕЛЬНОЙ ПРОЦЕССЭНТЬ УЧЕБНО-МЕТОДИЧЕСКОЙ 

ОБЕСПЕЧЕНИЯСЬ  

ОБЯЗАТЕЛЬНОЙ  МАТЕРИАЛТНЭ ТОНАВТНИЦЯТНЕНЕНЬ 

1. Учебниксь Эрзянь кель. 4 класс :2ч /Н. А. Буянова. - Саранск Мордовской книжной 
издательствась, 2022. 

 

 

МЕТОДИЧЕСКОЙ МАТЕРИАЛТНЭ ТОНАВТЫЦЯНТЕНЬ 

1.«Эрзянь кель» учебникенть коряс методической пособия. -. А. Буянова. - Саранск Мордов-

ской книжной издательствась, 2022.  

2. Диктант ды изложеният. 2-4 класстнэнь/C. Ю. Дмитриева. - Саранск Мордовской 

книжной издательствась, 2010. 

